ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ՍԱՀՄԱՆՈՎ ԽՈՂՈՎԱԿԱՇԱՐԱՅԻՆ ՏՐԱՆՍՊՈՐՏՈՎ ՏԵՂԱՓՈԽՎՈՂ ԱՊՐԱՆՔՆԵՐԻ ՆԿԱՏՄԱՄԲ ԻՐԱԿԱՆԱՑՎՈՂ ՄԱՔՍԱՅԻՆ ԳՈՐԾԱՌՆՈՒԹՅՈՒՆՆԵՐԻ ԵՎ ՄԱՔՍԱՅԻՆ ՀՍԿՈՂՈՒԹՅԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ, ԻՆՉՊԵՍ ՆԱԵՎ ԷԼԵԿՏՐԱՀԱՂՈՐԴՄԱՆ ԳԾԵՐՈՎ ՏԵՂԱՓՈԽՎՈՂ ԱՊՐԱՆՔՆԵՐԻ ՀԱՅՏԱՐԱՐԱԳՐՄԱՆ ԱՌԱՆՁՆԱՀԱՏԿՈՒԹՅՈՒՆՆԵՐԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ՍՏԱՑՎԱԾ ԱՌԱՋԱՐԿՆԵՐԻ ՎԵՐԱԲԵՐՅԱԼ

	1. Հայաստանի Հանրապետության էկոնոմիկայի նախարարություն
	05.09.2023թ.

	
	01/16930-2023

	«Հայաստանի Հանրապետության պետական սահմանով խողովակաշարային տրանսպորտով տեղափոխվող ապրանքների նկատմամբ իրականացվող մաքսային գործառնությունների և մաքսային հսկողության առանձնահատկությունները, ինչպես նաև էլեկտրահաղորդման գծերով տեղափոխվող ապրանքների հայտարարագրման առանձնահատկությունները սահմանելու մասին» ՀՀ կառավարության որոշման նախագծի վերաբերյալ առարկություններ և առաջարկություններ առկա չեն։ 
	Ընդունվել է ի գիտություն:

	2. Հայաստանի Հանրապետության տարածքային կառավարման և ենթակառուցվածքների նախարարություն
	06.09.2023թ.

	
	ԳՍ/22.4/27174-2023

	«Հայաստանի Հանրապետության պետական սահմանով խողովակաշարային տրանսպորտով տեղափոխվող ապրանքների նկատմամբ իրականացվող մաքսային գործառնությունների և մաքսային հսկողության առանձնահատկությունները, ինչպես նաև էլեկտրահաղորդման գծերով տեղափոխվող ապրանքների հայտարարագրման առանձնահատկությունները սահմանելու մասին» ՀՀ կառավարության որոշման նախագիծը քննարկվում է էներգետիկ համակարգի ընկերությունների հետ։
Նախարարության կարծիքը կներկայացվի ՀՀ պետական եկամուտների կոմիտե քննարկման արդյունքներն ամփոփելուց հետո։
	Ընդունվել է ի գիտություն:

	3. Հայաստանի Հանրապետության ֆինանսների նախարարություն
	07.09.2023թ.

	
	01/2-1/17356-2023

	«Հայաստանի Հանրապետության պետական սահմանով խողովակաշարային տրանսպորտով տեղափոխվող ապրանքների նկատմամբ իրականացվող մաքսային գործառնությունների և մաքսային հսկողության առանձնահատկությունները, ինչպես նաև էլեկտրահաղորդման գծերով տեղափոխվող ապրանքների հայտարարագրման առանձնահատկությունները սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն:

	4. Հայաստանի Հանրապետության տարածքային կառավարման և ենթակառուցվածքների նախարարություն
	19.09.2023թ.

	
	ԳՍ/22.4/28225-2023

	Հայաստանի էներգետիկ համակարգի ընկերությունների հետ քննարկումների արդյունքներն ամփոփելով՝ ներկայացվել են հետևյալ նկատառումները։
1. Մաքսային օրենսգրքի 2-րդ հոդվածի «ժա» ենթակետի համաձայն հայտարարատու է համարվում ապրանքներ տեղափոխող կամ մաքսային բրոքեր (միջնորդ) հանդիսացող անձը, որը մաքսային մարմիններում հայտարարագրում և ներկայացնում է ապրանքները և տրանսպորտային միջոցները։ ՀՀ էլեկտրաէներգետիկական մեծածախ շուկայի առևտրային կանոնների համաձայն գործարքի կողմը, դրանց  իրականացման փաստի գրանցողը (ապրանքների ներկայացնողը) և տեղափոխողը տարբեր սուբյեկտներ են։ Ուստի առաջարկում ենք սույն նախագծի համաձայն ժամանակավոր և լրիվ մաքսային հայտարարագրի հայտարարատու համարել գործարքի կողմին։



2. Միության պետությունների հետ բոլոր գործարքների աշխարհագրորեն, տեխնիկապես իրականացման միակ տարբերակը Վրաստանի Հանրապետությունով տարանցման եղանակն է։ Ուստի անհրաժեշտ է պարզաբանել արդյո՞ք սույն նախագծի առանձնահատկությունները չպետք է տարածվեն նաև Վրաստանի Հանրապետության հետ կնքված բոլոր գործարքների վրա։











3. Նախագծի 4-րդ կետում պարզաբանման կարիք ունի հետևյալ միտքը․ ժամանակավոր մաքսային հայտարարագրում նշված քանակի գերազանցման դեպքում արդյո՞ք միայն արտահանվող ապրանքների համար է ներկայացվում առանձին ժամանակավոր հայտարարագիր։









4. Նախագծի 5-րդ կետում պարզաբանման կարիք ունի արգելքների և սահմանափակումների կիրառումը ժամանակավոր հայտարարագրի գրանցման օրվա դրությամբ միայն ներմուծվող ապրանքների նկատմամբ։ Մինչդեռ «Մաքսային կարգավորման մասին» ՀՀ օրենքի 87-րդ հոդվածի 5-րդ ենթակետում նույն արգելքները կիրառվում են արտահանվող ապրանքների նկատմամբ։




5. Նախագծի 6-րդ կետում մեկից ավել գործարքների շրջանակում կատարվող առաքումները թույլատրվում է հայտարարագրել մեկ ժամանակավոր մաքսային հայտարարագրի շրջանակում, եթե դրանց ստացողը նույն անձն է։ Այս համատեքստում՝
· պարզաբանման կաիրք ունի ստացողը ՀՀ-ում, թե Միության երկրում,
· «Մաքսային կարգավորման մասին» ՀՀ օրենքի 87-րդ հոդվածի 6-րդ ենթակետում «ստացողը» բառը փոխարինված է «կատարողը» բառով (ինչը պարզաբանման կարիք չունի)։ Արդյո՞ք փաստաթղթերի համապատասխանեցման անհրաժեշտություն չի առաջանում,
· արդյո՞ք խոսքը միայն արտահանման մասին է, եթե այո ապա Նախագծի 10-րդ կետում նույն իմաստի շարունակությունը տրվում է ներմուծման համար։ Ուստի առաջարկում ենք այս կետում նշել նաև ներմուծումը։



6. Նախագծի 8-րդ կետում առաջարկում ենք «ավարտից հետո 15 օրացուցային» բառերը փոխարինել «ավարտին հաջորդող ամսվա 10 աշխատանքային» բառերով։
7. Նախագծի 9-րդ կետում պարզաբանման կարիք ունի ինչու է ներմուծման ապրանքների քանակի ժամանակավոր մաքսային հայտարարագրում չլրացման համար հիմք ընդունվում արտահանման ենթակա ապրանքների քանակը։
8. Նախագծի 13-րդ կետում հղում է արվում Նախագծի 7-րդ կետով սահմանված ժամկետներում ժամանակավոր մաքսային հայտարարագրով նշված ապրանքների վրա, մինչդեռ 7-րդ ենթակետում ժամկետների սահմանում չկա։ Ուստի առաջարկում ենք կետը փոփոխել հետևյալ խմբագրությամբ «Սույն հավելվածի 7-րդ կետով ժամանակավոր մաքսային հայտարարագրով հայտարարագրված ապրանքների համար լրիվ մաքսային հայտարարագրերը ներկայացվում են սահմանված ժամկետներում յուրաքանչյուր գործարքի համար առանձին»,
9. Նախագծի 17-րդ կետում հղում է արված Նախագծի 15-րդ կետին, որը վերաբերում է միայն ներմուծվող ապրանքների համար ավել կամ պակաս հաշվարկված և վճարված գումարների վերադարձին ու գանձմանը։ Մինչդեռ 17-րդ կետը վերաբերվում է ներմուծման կամ արտահանման  փաստացի չիրականացմանը։ Ուստի առաջարկում ենք «նախատեսված» բառից հետո ավելացնել «ներմուծվող կամ» բառերը։


10. Նախագծի 15-րդ և 17-րդ կետերում անհրաժեշտ է «շրջանակներում» բառը փոխարինել «շրջանակում» բառով։
11. Նախագծի հավելվածի 20-րդ հոդվածում կատարել փոփոխություն և այն վերաշարադրել հետևյալ կերպ. 
«Հայաստանի Հանրապետության սահմանով ժամանակավոր հայտարարագրման շրջանակներում փաստացի տեղափոխված ապրանքների ծավալների ճշգրտման համար հիմք են հանդիսանում  ինչպես յուրաքանչյուր հաղորդակցման ուղու վրա տեղադրված Հայաստանի Հանրապետության մաքսային սահմանից ներս ընկած առաջին հաշվիչի տվյալները, այնպես էլ սահմանից դուրս ընկած առաջին հաշվիչի տվյալները»:
12. Ավելացնել հետևյալ բովանդակությամբ նոր կետեր
1) Վրաստանի տարածքով ՀՀ փոխադրվող բնական գազի հայտարարագրման համար հիմք է հանդիսանում Վրաստանի տարածքում գտնվող Կարմիր Կամուրջ չափիչ կայանում տեղադրված առևտրային հաշվիչ սարքի տվյալները։
2) ՀՀ ներմուծված բնական գազի ժամանակավոր կամ լրիվ մաքսային հայտարարագրերում ներմուծված բնական գազի ծագման երկրի վերաբերյալ տեղեկությունները չեն լրացվում, եթե ՀՀ ներմուծված բնական գազի տվյալ ծավալի վերաբերյալ մատակարարի կողմից դուրս գրված փաստաթղթերից հնարավոր չէ պարզել բնական գազի ծագման երկիրը։

	

1․Ընդունվել է ի գիտություն։ Ներկայումս «հայտարարատու» հասկացությունը կիրառվում է Եվրասիական տնտեսական միության մաքսային օրենսգրքով սահմանված իմաստով։ Միաժամանակ, նախագծով որպես հայտարարատու հանդես գալու իրավասություն ունեցող անձանց շրջանակին առնչվող կարգավորումներ չեն սահմանվում։

2․ Ընդունվել է ի գիտություն։ Խողովակաշարային տրանսպորտով իրականացվող փոխադրումների նկատմամբ «Մաքսային տարանցում» մաքսային ընթացակարգը կիրառվում է Եվրասիական տնտեսական միության մաքսային օրենսգրքի 294-րդ հոդվածով սահմանված դրույթներին համապատասխան։ Միաժամանակ, համապատասխան իրավահարաբերությունները կարգավորվում են նաև առանձին միջպետական երկկողմ համաձայնագրերով։  

3․ Ընդունվել է ի գիտություն։ Նշված կետը վերաբերում է միայն արտահանվող ապրանքներին, քանի որ «Մաքսային կարգավորման մասին» օրենքի 87-րդ հոդվածը վերաբերում է ապրանքների արտահանմանը։ Ինչ վերաբերում է ներմուծվող ապրանքներին, ապա համապատասխան կարգավորումները նախատեսվել են նախագծով հաստատվող հավելվածի 12-րդ կետով։

Ընդունվել է ի գիտություն։ Քանի որ «Մաքսային կարգավորման մասին» օրենքի 87-րդ հոդվածը վերաբերում է ապրանքների արտահանմանը, նշված կետում կարգավորումները նախատեսվել են ապրանքների ներմուծման նկատմամբ։

Ընդունվել է ի գիտություն։ Նախագծի տվյալ կետում տարընկալումներից խուսափելու նպատակով կիրառվել է «գործարքի կողմ» հասկացությունը։ Միաժամանակ, տվյալ նորմը տարածելի է ապրանքների ներմուծման նկատմամբ, իսկ արտահանման հետ կապված հարաբերությունները կարգավորվում են «Մաքսային կարգավորման մասին» օրենքի 87-րդ հոդվածով։

Ընդունվել է, կատարվել են փոփոխություններ։
Ընդունվել է, կատարվել են փոփոխություններ։

Ընդունվել է, կատարվել են փոփոխություններ։





Չի ընդունվել։ Նախագծի նշված կետում հղում է կատարվում նաև «Մաքսային կարգավորման մասին» օրենքի 87-րդ հոդվածին, որը վերաբերում է ապրանքների արտահանմանը։

Ընդունվել է, կատարվել են փոփոխություններ։



Ընդունվել է, կատարվել են փոփոխություններ։




Ընդունվել է, կատարվել են փոփոխություններ։

Չի ընդունվել։ Առաջարկվող նորմը նախագծի կարգավորման առարկա չի հանդիսանում։

	5. Հայաստանի Հանրապետության արդարադատության նախարարություն
	28.09.2023թ.

